
56. AL-WAQI’AH (BILEI KIAMAT) 
Suet ke-56: 96 ayat 

 

Ngen madeak gen Allah da Paling Pengasiak 
kulo Paling Penyayang 

 

1. Amen tejijai  bilai kiamat. 
 
2. Tejijai ne kiamat o coa dapet nikeh 

(snakal). 
 
3. (kejijai o ) merdeak (do kelopok) dan 

melkat(kelopok da luyen). 
 
4. Amen bumai genucang sedahsyat –

dasyatne. 
 

5. Dan tebo-tebo ajua abis seajua –
ajuane, 

 
6. Mako ijai ba Si debu da tebang. 
 
7. Dan udi ijai telau kelopok. 
 

8. Dio ba kelopok kanen. Alangkah 
mulio ne kelopok kanen o. 

 
9. Dan kelopok kideu. Alangkah 

sengsaro ne kelopok kideu-o. 
 
10. Dan tun-tun da paling deno beimen, 

sib a da paling deno (masuk sergo). 
 

11. Si-o ba tun da na-ok (ngen Allah). 
 
12. Ade lem sergo keni'matan. 

13. Seelopoklai kunei tun-tun dadeno. 
 

14. Dan sekelepok titik kunei tun-tun da 
blakangan. 

 
15. Si ade neak das ran(y)ang da kunei 

emas ngen permata. 
 
16. Samo nguta neak das ne samo 

sekadep. 
 
17. Si kenliling ngen anok-anok uai da 

tep uai. 
 
18. Ngen em(b)in gelas, cerek dan sloki   

(piala) isai ne minuman danemok 
kunei bioa da nalieak. 

 
19. Si coa pening kerno ne dan coa kulo 

mabuk, 
 

20. Dan buak-buak kunei jano da si 
miliak. 

 
21. Dan daging burung kunei jano da si 

lok. 
 

22. Dan (neak lem sergo o) ade bidadari-
bidadari da matai jeniak. 

 
23. Awei mutiara da naik baik. 
 
24. Utuk bales kunei jano da bik si 

kemerjo. 
 
25. Si coa temiuk neak lem ne kecek da 

sio-sio dan coa kulo kecek da 
temim(b)oa duso. 

 
26. Akan tetapi si temiuk ucapan salam. 

27. Dan kelopok kanen, alangkah 
bahagia ne kelopok kanen o. 

 
28. Ade neak antaro pun  bidara da coa 

betebok. 
 

29. Dan pun pisang da besusun –susun 
(buak ne). 

 
30. Dan naungan da teptang libea. 

 

31. Dan bio da cucia. 

 
32. Dan buak-buak da dau. 

 

33. Da coa prai (buak-buak ne) dan coa 
temgeak mok ne. 

 
34. Dan kasua-kasua da keboak kulo 

empuk. 
 
35.  Sebenea ne keme cemipto 

si(bidadari-bidadari) ngen langsung. 
 

36. Dan keme menea si semulen-semulen 
prawan. 

37. Penuak cinta kulo sebayeak omor ne. 
 

38. (Keme cemipto si ) utuk kelopok 
kanen, 

 
39. (Dio ba ) sekelopoklai kunei tun-tun 

da deno. 

40. Dan sekelopok lai kulo kunei tun da 
belakangan. 

 
41. Dan kelopok kideu, apikah kelopok 

kideu o. 

42. Lem (sikso angina da kembiak panes 

dan bioa da panes da gelgok, 
 

43. Dan lem naungan asep da meleu. 
 
44. Coa sengok dan coa kulo 

menyenangkan, 
 

45. Sebenea ne si ayok o idup bemewah-
mewah. 

 
46. Dan si terus-menerus kemerjo duso 

da lai. 
 

47.  Dan si slalu madeak ;"janokah amen 
keme matei dan ijai taneak dan 
tulang blulbag, janokah sebenea ne 
keme benea-benea lok kenlongon 
igai?, 

 
48. Janokah bapok-bapok keme da bel o 

(kenlongon kulo)? 
 

49. Kadeak ba : "sebeneane tun-tun dab el 
o dan tun-tun da belakanga", 

 
50. Benea-benea lok kenopoa neak watau 

tentau pado bilai da kenal. 
 
51. Sudo o sebeneane udi hoi tun da 

tesesat kulo ikar, 
 

52. Benea-benea lok em(b)uk pun zaq-
qum, 

 
53. Dan lok menuak tenei nu ngen si. 
 
54. Sudo o udi menem bioa da kembiak 

panes. 

55. Mko udi menem awei uto da kembiak 

awus menem. 
 
56. Do o ba hidangan utuk ne pado bilai 

pembalasa. 
 

57. Keme bik cemipto udi, mako gentai 
udi coa em(b)enea (bilai klongon)? 
 

58. Mako ten-ang ba ngen uku tentang 
nutfah da udi pancarkan. 
 

59. Udikah da cemipto ne atau kemekah 
da cemiptone? 

 
60. Keme bik temtau kematian neak 

antaro udi dan keme agok debat coa 
dapet knaleak. 

 
61. Utuk gemitei udi ngen tun-tun da 

awei udi(lem denio)dan cemipto udi 
konyo (neak akhirat) lem keadaan da 
coa udi namen. 

 
62. Dan sebeneane udi bik namen da 

cemipto pertamo, mako gentai udi co 
amok pelajaran (utuk da cemipto da 
keduai)? 

 
63. Mako ten-ang ba ngen uku tentang da 

udi temanem? 
 
64. Udikah da midup ne atau kah Keme 

da midup ne? 
 
65. Klau keme kemlok benea –benea 

keme  menea si keing dan ajua; mako 
jihai ba udi hiran  tecengang. 

66. (Samo madeak):" sebenea ne keme   

benea- benea menderita rugai, 
 
67. Bahkan keme ijai tun da coa dapet 

jano-jano. 
 
68. Mako ten-ang ba  ngen uku  tentang 

bioa da udi menem. 
 
69. Udikah da temu-un ne kunei 

em(b)un  ataukah keme  da temu-un 
ne? 

 
70. Kalau keme kemlok paset keme 

menea si mesin, mako gentai udi coa 
besyukur? 

 
71. Mako ten-ang ba ngen uku tentang 

opoi da udi midup (kunei gensek-
gensek kiyeu). 

 
72.  Udikah da menea kiyeu o atau 

kemekah da menea ne? 
 
 
73. Keme menea opoi o utuk peringatan  

dan bahan da beguno utuk musyafir 
neak padang pasir. 

 
74. Mako betasbihbah (sembut ) gen 

Tuhannu Da paling lai. 
 

75. Mako uku besupeak ngen plabai 
bridar ne bitang-bitang. 

 
76. Sebenea ne supeak o ade ba supeak 

da lai kalau udi namen, 
 

77. Sebenea ne qu'ran o ade ba bacoan da 
kembiak mulia; 

78. Pado kitep da tepliharo (lauh 

mahfuzh). 
 

79. Coa gemi(d)oa si kecuali hamba-
hamba da senucai. 

 
80. Tenuun kunei Tuhan semesta alam. 

 
81. Mako jaokah udi man(g)ep remeh bae 

qu'ran yo? 
 

82. Udi  (gemitei) rezkai (da ALLAH 
m e l e i )  n g e n  n g i k e  ( A L L A H ) 

 
83. Mako gentai idong nyabai sapei neak 

kagen, 
 

84. Padahal udi idong o kemliak, 
 
85. Dan keme lebiak paok ngen si kunei 

udi. Tapi udi coa kemliak, 
 
 
86. Mako gentai amen udi coa kuaso 

(ngen ALLAH)? 
 

87. Udi coa melek nyabai o (ngen plabai 
ne) Amen udi ade ba tun-tun da 
benea?  
 

88.  Amen si (tun da matei )  temasuk tun 
da naok (ngen ALLAH), 

 
89. Mako si dapet tentram dan rezkai 

serto sergo kenikmatan. 
 

90. Dan  amen si temasuk klopok kanen, 
 
91. Mako keselamatan utuk ne kerno udi 

kunei klopok kanen. 

92. Dan amen si temasuk kolpok tun da 

ngike kulo tesesat. 
 
93. Mako si dapet hidangan bioa da 

gelgok. 

 
94. Dan nem(b)em neak lem  nrako. 
 
95. ebenea ne (da nadeak yo) ade ba do 

keyakinan da benea. 
 

96. Mako betasbihba ngen (sembut ) gen 
Tuhannu da paling lai. 

 

 

 

 

 

 

 

 

 

 

 

 

                  

  

           

 

        

                

              

 

 


